
 نبيلت محمود 

32 

 يابحر  موجك عجب

 

 يابحر  موجك عجب 

 دايما مليان اسرار 

 غامض وكلك غضب 

 جوفك ملوش قرار 

 خافوا منك البشر 

 قالوا عليك غدار  

 امواجك دايما عالية 

 مليان لآلا غالية 

 لكن ممكن ف ثانية 

 تغلب البحار   

 وفيك قالوا الحواديت 



 بحر الحياة             ) أشعار وخواطر ( 

 على عروسة البحار

 ليك الأغانى   وغنوا

 وشكوا ليك الأسرار

 على الشط قعدوا الحبايب 

 يقولوا فيك أشعار 

 لكن لا تروى عطش 

 ولازرع ولا خضار 

 بين امواجك نعوم 

 وبنغسل الهموم وانت هادى مكار 

 ومن الرمله بنينا القصور 

 لما كنا صغار

 اتصورنا معاك الصور 

 وشلناها تذكار

 بس طبعك غريب قلاب 

 ملكش حبيب

 ماحد قدر عليك  

 يوقف التيار 

 ولكن ليك سحر عجيب 

 بتلهمنا الأفكار 

 من هواك الجراح تطيب 

 وتلطف لنا شمس النهار

 سبحان من خلقك وابدعك 

 وملاك  ب الأسرار 

 لا امواجك بتخلص 

 ولا بتحلو من مية الأمطار

 وموجك له زرقة بتريح الأنظار

 يابحر موجك عجب 

 دايما مليان أسرار 


